
1274, febreiro, 13. Burgos.

Carta do rei Afonso X o Sabio pola que lle manda ó adiantado maior de Galicia, don Estevo Fernández, que 
procure que os moradores da terra de Mondoñedo paguen ó seu bispo don Nuno II o dereito da martinega. A 
carta, que levaba a data do 5 de decembro de 1271, estaba escrita en papel e o prelado pídelle que lla trascriba 
en pergamiño, ó que o monarca accede.
A, perg., con orificios do cordón do que pendía o selo, de 235 x 205 mm. Letra semigótica cursiva.

Don Alfonso por la gracia de Dios rey de Castiella de Leon de Toledo de Galliza de Seuilla de Cordoua de 
Murçia de Jahen et del Algarue al endelantado o a los merinos que andaren en terra de / Mendonnedo salud et 
gracia. Don Monio obispo de Mendonnedo me enbio mostrar una mi carta / abierta seellada con el mio seello 
pequeno que le yo diera fecha en esta guisa: Don Alfonso por la / gracia de Dios rey et cetera a uos don Esteuan 
Fernandez mio adelantado mayor en Galliza o a los otros merinos merinos que andasen terra de Mendonnedo 
salud como a aquellos que quiero bien et en que fio. El obispo / de Mendonnedo me dixo que a ommes en sa 
terra que le deuen a dar cada anno el mor. de la martiniega et non / ge lo quieren dar porque dizen que no an la 
uallia en mueble pero que an la uallia en raiz et por esta razon / que menoscaba mucho de los mor. que deue de 
auer et pidiome por merçed que mandase en esto lo que touie/se por bien. Ende uos mado que fagades a los 
ommes que moran en su terra que uos el o so personero dixier que le deuen / a dar cada anno el mor. de la 
martiniega que ge lo dien desta moneda preta que non es enblanquada çinco solidos por mor. / que montan tanto 
commo ocho solidos de los leoneses de que ge los solían dar se ouieren la ualia en rayz et non con/sintades que 
ge lo non dien por razon que uos digan non an la ualia en mueble. Et se fazer non lo quisieren prindaldos et 
constrengeldos en quanto les falardes fasta que ge lo dien como sobredicho es et non fagades ende al. / La carta 
leyda dagela. Dada en Murçia a veynt et çinco dias de decenbre. Guilelmo Andreu la fi/zo por mandado de 
maestre Iohan Alfonso notario del rey et arçidiano de Santiago. Era de mill et tre/zientos et ix annos. Et enbiome 
pedir por merçed que gela feziese renouar en pergame/no de coyro et toue por bien de lo fazer et mandele dar 
esta mi carta de coyro seellada con / con mio ssello colgada. Dada en Burgos treze dias de febrero Era de mill 
ccc et doze annos. Maestre Fernando notario del rey et arçidiano de Zamora la mando fazer. Yo Fernando Abril 
la fis / escriuir.

(Reverso):
M. iiiiº nº 24. B. xl. Carta de martiniega que debent dare per radicem et per mobilem in episcopatu 

mindoniensi.


